КОМИ РЕСПУБЛИКАЛӦН
ОЛАНПАС
“Коми Республикаса канму эмбурӧн веськӧдлӧм                                         да вӧдитчӧм йылысь” Коми Республикаса Оланпасӧ                                                        вежсьӧмъяс пыртӧм йылысь
Примитӧма Коми Республикаса
Каналан Сӧветӧн   
                                       2019 вося вӧльгым тӧлысь 28 лунӧ
1 статья. Пыртны “Коми Республикаса канму эмбурӧн веськӧдлӧм да вӧдитчӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2001, 3 №, 1575 ст.; 2002, 2 №,    1882 ст.; 2003, 4 №, 2469 ст.; 2004, 4 №, 3089 ст.; 9 №, 3445 ст.; 2006, 9 №, 4556 ст.; 2007, 6 №, 4836 ст.; 12 №, 5340 ст.; 2008, 9 №, 401 ст.; 2009, 33 №, 618 ст.; 2010, 44 №, 1025 ст.; 2011, 50 №, 1475 ст.; 2012, 12 №, 282 ст.; 2013, 11 №, 223 ст.; 41 №, 793 ст.; 2014, 17 №, 312 ст.; 33 №, 665 ст.; 2016, 4 №,    43 ст.; 10 №, 108 ст.; 2017, 5 №, 84 ст.; 21 №, 357 ст.; 2018, 14 №, 236 ст.;     17 №, ст. 297; 19 №, 353 ст.) татшӧм вежсьӧмъяс:
1. 6 статьяын:
1) 2 юкӧнын:
а) “б”, “г” пунктъяс киритны;
б) “в” пунктын “Коми Республикаса канму ӧтувъя предприятиеяслӧн удж бӧрся, а сідзжӧ” кывъяс киритны;
2) 3 юкӧнса “б” пункт гижны тадзи:
“б) Коми Республика нимсянь збыльмӧдӧны Коми Республикаса канму ӧтувъя предприятиелӧн эмбур киын кутысьлысь инӧдъяссӧ, кутшӧмъясӧс урчитӧма “Канму да муниципальнӧй ӧтувъя предприятиеяс йылысь” Федеральнӧй оланпаслӧн 20 статьяӧн, уджмогъяс кындзи, кутшӧмъясӧс тайӧ Оланпасӧн пыртӧма Коми Республикаса Веськӧдлан котырлӧн либӧ канму эмбурӧн веськӧдлысь органлӧн компетенцияӧ;”.
2. 13 статьяын:
1) 1 юкӧн гижны тадзи:
“1. Коми Республикаса канму ӧтувъя предприятиеӧн веськӧдлӧ Коми Республикаса канму ӧтувъя предприятиеӧн юрнуӧдысь.”;
2) 3 юкӧн гижны тадзи:
“3. Коми Республикаса олӧмӧ пӧртысь власьт органъяс, кодъясӧс лӧсялана веськӧдлан отрасльясын (юкӧнъясын) индӧма веськӧдлыны котыртан да методика боксянь да координируйтны Коми Республикаса канму ӧтувъя предприятиеяслысь уджсӧ, видзӧдӧны Коми Республикаса канму ӧтувъя предприятиеяслӧн удж бӧрся.”.
3. 15 статьяын:
1) 2 юкӧнса мӧд абзац гижны тадзи:
“Коми Республика нимсянь овмӧс нуӧдысь котырын участвуйтысьӧн лоӧ канму эмбурӧн веськӧдлысь орган. Коми Республикаса Веськӧдлан котырӧн урчитӧм пӧрадокын овмӧс нуӧдысь торъя котыръяс серти овмӧс нуӧдысь котырын участвуйтысьӧн, коді петкӧдчӧ Коми Республика нимсянь, позьӧ индыны Коми Республикаса олӧмӧ пӧртысь власьт органӧс, коді координируйтӧ да ладмӧдӧ веськӧдлан отрасльясын (юкӧнъясын) уджсӧ, кутшӧмъяс лӧсялӧны овмӧс нуӧдысь татшӧм котыръяслӧн шӧр удж сикасъяслы (водзӧ – отрасльса орган), канму эмбурӧн веськӧдлысь органӧ сетӧм отрасльса органлӧн ходатайство подув вылын.”;
2) 3 юкӧн гижны тадзи:
“3. Канму эмбурӧн веськӧдлысь орган либӧ отрасльса орган Коми Республикаса Веськӧдлан котырӧн урчитӧм пӧрадокын веськӧдлӧ Коми Республика нимсянь овмӧс нуӧдысь котырлӧн уставнӧй капиталын Коми Республикалӧн акцияясӧн (пайясӧн).”.
2 статья. Тайӧ Оланпасыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.
Коми Республикаса Юралысь 

